REZIME RADA
Permanentna poboljšanja radnih karakteristika motora sa turbopunjačem uz smanjenje potrošnje goriva u odnosu na isti motor s prirodnim usisom, prouzročili su da inžinjeri i istraživači stalno unapređuju mogućnosti smanjenja kašnjenja dobave optimalne količine zraka za ostvarivanje potrebne snage motora. Razvoj savremenih materijala sa integracijom i primjenom elektromehaničkih komponenti čini turbopunjač vrlo zahtjevnim mehatroničkim modulom. Cilj magistarskog rada je da prikaže naučni pristup u procesu reverzibilnog inžinjeringa dosta složenih geometrijski zahtjevnih proizvoda i da se istakne uticaj laserskih metoda skeniranja na postupak digitalizacije proizvoda. Statorska krilca turbine predstavljaju vrlo zahtjevnu i funkcionalno odgovornu komponentu turbopunjača, sa posebnim osvrtom na aerodinamiku koja je zaštićena od strane proizvođača. Digitalizirani model krilca turbopunjača se dalje koristi kao osnova za proizvodnju, računarsku analizu, kontrolu, izradu prototipa i ostale industrijski aplikativne forme. U radu je objašnjena metodologija, tehničke mogućnosti, kao i primjena 3D laserskog mjerenja u automobilskoj industriji. Također je prikazan novi pristup računarske kontrole proizvoda “CAD inspekcija“ koja podrazumijeva provjeru odstupanja geometrije realnog proizvoda ( na bazi njegovog digitalizovanog modela ) od nominalne geometrije ( CAD modela ), što predstavlja novi koncept u polju osiguranja kvaliteta proizvoda. Osim toga učinjeni su posebni napori da prethodna istraživanja imaju za cilj da predoče mogućnosti ugradnje laserskog modula čime inoviramo postojeći sistem CMM-a u poslovnom sistemu CIMOS, tvornica TMD Ai Gradačac.

